
Anthon Frederiksen, Parti Naleraq  
Inatsisartunut ilaasortaq   
MAANI 

§ 37 naapertorlugu apeqqummut nr. 2018-005-imut akissut  

 

Asasara Anton Frederiksen 

Sulinermik Inuussutissarsiutillit Kattuffiat aningaasaateqarfia pillugu paasissutissanik 

ingerlatitseqqittarneq kiisalu napparsimasut Danmarkimi katsorsartittariaqalersimasut 

aningaasaqarnikkut ikiorsiinissamut, tamatumunngalu atatillugu aningaasaqarnikkut 

kingunerisanut inatsisitigut tunngavigisat pillugit apeqqutinnut qujanaq. 

1. Nappaateqalersimasunut, ikiorneqarnissaminnullu 

pisariaqartitsilersimasunut Inunnik isumaginninnermut 

aningaasaateqarfimmi - Namminersorlutik Oqartussat, Finansministeriet, 

aamma Sulinermik Inuussutissarsiutillit Kattuffiata isumaqatigiissutaat 

malillugu - isumaqatigiissutaasup imarisai, tassanngalu 

periarfissarititaasut, qanoq napparsimanermi pisariaqartitsisunut 

ilisimatitsissutigineqartarpat? 

Inunnik Isumaginninnermut Aningaasaateqarfik pillugu isumaqatigiissut Naalakkersuisut, 

Moderniseringsstyrelsip (nutarterinermut aqutsisoqarfiup) aamma Sulinermik 

Inuussutissarsiutillit Kattuffiata akornanni isumaqatigiissummik tunngaveqarpoq. 

Isumaqatigiissut Nalunaarutini serie C II-mi takuneqarsinnaavoq, soorluttaaq 

amerlanerpaat Naalakkersuisut nittartagaanni isumaqatigiissutit ataanni 

nassaassaasut
1
.  

Isumaqatigiissut nutarterneqaraangat iliuusissat nutaat pillugit isumaqatigiissutinut 

ilaatinneqartut ilaasortat /inuit paasitinneqassanersut isumaqatigiissuteqarnermi 

illuatungeriit aalajangigassaraat. Inunnik Isumaginninnermut Aningaasaateqarfik pillugu 

paasissutissat SIK-p nittartagaani nassaassaapput, tassani kikkut suullu 

tapiiffigineqarsinnaanersut pillugit paasissutissiisoqarluni, soorluttaaq 

qinnuteqarnissamut immersugassiaq nittartakkami saqqummersinneqarsinnaasoq.

Ilisimatitsissutitut taarusuppara illoqarfigisartik avataatigut inuunermik 

navianartorsiortillutik napparsimallutilluunniit suliaritittussat ingiallortaanut iliuutsit 

periarfissaasinnaasut nassuiarneqarnissaanut suleqatigiissitamik pilersitsivunga.  

Suleqatigiissitaq aningaasalersuinissamut allaffissornikkullu aaqqissuussinissamut 

siunnersuusiussapput SIK-lu  suleqatigalugu SIK Inunnik Isumaginninnermut 

http://naalakkersuisut.gl/~/media/Nanoq/Files/Attached%20Files/Overenskomster%20og%20af
taler/DK/SIK%20omraadet_SIK/SIKDKAftale%20om%20socialfornd%202014%20til%202018%20
af%2027%20februar%202015.pdf 

 http://www.sik.gl/da-dk/Om-SIK/SIK-fonde/Sociale-form%C3%A5l 

Aningaasaateqarfianit misilittakkat ilanngunneqarsinnaallutik. Misissuineq tamanna 

aasap ingerlanerani naammassisussatut naatsorsuutigineqarpoq. 

 

2. Napparsimasut Danmarkimut katsorsartittariaqalersimasunut immikkut 

aningaasatigut ikiorserneqarsinnaaneri pillugit Naalakkersuisut 

inatsisitigut tunngavissaqarnerunissaq anguniarlugu iliuusissanik, 

tassanngalu aningaasatigut atuinissamut missilersuutinik ilaasunik, 

sulissuteqarpat? 

§ 37 naapertorlugu apeqqut nr. 2017-280-imut akissut innersuussutigineqarpoq, tassani 

paasissutissiissutigineqarluni allannguinissamik pisariaqartitsineq paasiniarlugu 

pisortanit ikiorsiissutit pillugit malittarisassat Isumaginninnermut, Ilaqutariinnermut, 

Naligiissitaanermut Inatsisinillu Atuutsitsinermut Naalakkersuisoqarfimmit misissorlugit 

aallartinneqartut. 

 

 

Inussiarnersumik inuulluaqqusillunga 

 

 

 

Agathe Fontain 

 

 


